
   
 

12. juli 2024 

 

Inatsisartut ingerlatsinermut maleruaqqusaasa § 37 imm. 1 tunngavigalugu matumuuna ukunannga 

Naalakkersuisunut apeqquteqaateqarpunga. 

 

Naalakkersuisunut apeqquteqaatit:  

 

1. Takornariaqarnermut inatsisissatut siunnersuutip suliarineqarneranut atasumik 

misissueqqissaarnerit kingunissaanullu naatsorsuutit suut Naalakkersuisut suliarisimavaat? 

a. Taakku allaffissuup iluani avataaniluunniit suliarineqarpat? 

b. Naalakkersuisut taakku tamanut nalunaarutigerusuppaat? 

 

2. Piffinni takornariartitsinermi ingerlatsisoq qanoq Naalakkersuisut nassuiarusuppaat? 

a. Naalakkersuisut ajornartorsiutitut isiginerpaat, ingerlatsisut nunanit allaneersut 

nunaqavissunut ingerlatsivinnut aningaasaliinerat? 

b. Piginnittuussut qanoq annertutigisoq ingerlatsisunit nunanit allaneersunit 

pigineqarnissaa Naalakkersuisut nalilerpaat, ingerlatsivik nunaqavissoq nunaqavissutut 

isigineqaannassappat? 

 

3. Takornariaqarneq pillugu inatsisissami nutaassami siunnersuummi immikkoortut suut 

qulakkiissavaat, nunatta tikikkuminarsineruneratigut – mittarfissuit nutaat aqqutigalugit – 

kaaviiartitat qaffannerannik kinguneqarnissaat taassumalu kingunerisaanik takornariaqarnermut 

ingerlatsisut nunaqavissut annertusinissaat? 

 

4. Qanoq ililluni siunnersuutip takornariaqarnermut inatsisissamut nutaassamut iluaqutaassava, 

inissaqarsinnaanermut/illusisimmavissanut periarfissat neqeroorutigineqartussat 

annertusinerinut takornarissat amerlinerinut naapertuuttumik? 

 

5. Qanoq ililluni siunnersuutip takornariaqarnermut inatsisissamut nutaassamut iluaqutaassava, 

misigisassanut neqeroorutigineqartussat annertusinerinut takornarissat amerlinerinut 

naapertuuttumik? 

 

6. Qanoq ililluni siunnersuutip takornariaqarnermut inatsisissamut nutaassamut iluaqutaassava, 

kaffisorniartarfiit neriniartarfiillu neqeroorutigineqartussat annertusinerinut takornarissat 

amerlinerinut naapertuuttumik? 

 

7. Naalakkersuisut suliamut soqutiginaatilinnik allanik paasissutissiisinnaappat? 

(Natsisartunut ilaasortaq Jens-Frederik Nielsen, Demokraatit) 

 

Tunngavilersuut 

Demokraatinut qularutissaanngilaq, takornariaqarnerup siuariartinnissaanut periarfissanik pitsaasunik 



   
 

peqarnera. Mittarfissuit nunaat ammarneqarnerinnaasa atortulersuutit pitsanngorsassavai, nunatta 

takornarissanik tikikkuminartuunissaanik qulakkiisussaq. 

 

Taamatuttaarli sukumiisumik eqqarsaasersuutigisariaqarparput, qanoq ililluta pitsaanerpaamik 

nunaqavissut takornarialerisut atugassaqartissanerlugit tassani ineriartornerup nunaqavissunut 

pitsaanerpaamik atugaqartitsilernissaa. 

 

Tamanna tunngavigalugu pingaartuuvoq, qulakkeernissaa, takornariaqarnermut inatsisissat pitsaasumik 

eqquinissaa aammalu innuttaasunut inuussutissarsiortunullu nunaqavissunut iluaqutaanissaa. 

 

Apeqquteqaatima ullut suliffiusut qulit iluanni akineqarnissaat qilanaaraara. 


